
Няродныя дзеці. 

 

Аднойчы, матулі на нейкай сустрэчы 

Сказалі: “Дык гэта ж няродныя дзеці!” 

Яна ўсміхнулася ціха і сумна – 

Як можна такое сказаці бяздумна. 

 

І што, калі іншая іх нарадзіла? 

А я іх любіла, а я іх расціла. 

За першыя слёзы перажывала 

І ў ночы бяссонныя стомы не знала. 

 

За першымі крокамі іх назірала, 

У школу маленькімі іх праважала 

І першая двойка – “жыццёвая драма”, 

І першае вельмі нясмелае “мама”. 

 

Як словамі можна абразіць бяздушна? 

Як словам адным можна шчасце парушыць? 

Я іншага лёсу сабе не шукала 

Цяпло мацярынскага шчасця пазнала. 

 

Я бога малю, каб нікому на свеце 

Сказаць не маглі “Вы – няродныя дзеці!” 

І ў сонечны дзень, і ў халодны, і ў снежны 

Любоў мацярынская ў сэрцы без межаў. 

 


